EKO LAU KOOPERATIBAREN

BALDINTZA SOZIOPRODUKTIBOAK

Finantziaketa: GV......... 489.014,00 € / Guztira......707.617,96 €

Proiektu hau Cacocum udalerriko kooperatibekin amaitzear dagoen lehenengo fasearen jarraipena da, sei
urterako prestatutako ekoizpen garapenerako eta elikagai subiranotasunerako estrategia zabalago baten baitan
kokatzen dena.

Proiektua Kubako ipar-ekialdeko Holguin probintziako Cacocum udalerrian kokatua dago. Lau dira fase honetako
jarduera honen xede diren kooperatibak: CPA Antonio Maceo, CCS Pedro Roguena, CCS José Antonio Echeverria
eta CCS Walter Mule. Proiektuan hautatutako lau kooperatiba hauek azken urteetan azukrearen agroindustriak
jasandako eraldaketen ondoriozko galera garrantzitsuak pairatu zituzten. Egun, kooperatiba horiek guztiek beren
helburu soziala dute, eta, biztanleen egungo elikagai beharra dela eta, nekazaritzaren garapena sendotu eta/edo
indartu beharrean dira tokiko merkatuaren eskari handiari erantzun ahal izateko.

Cultivos organicos

Era horretan, egiten ari diren esku-hartzeekin, proiektua
nekazaritza ekologikoko eta abeltzaintzako ekoizpena
bultzatzen ari da, komunitate hauetako eta Cacocum
udalerriko biztanleen dietarako oinarrizko elikagaien
ekoizpena nabarmen handitzea ahalbidetuz. Honela
pixkanaka inportazioak ordeztuz eta biztanleen elikagai
subiranotasunerako bidea eginez.

Kooperatiben barruan hainbat eraldaketa ari dira
egiten, besteak beste, hogeita bost urte baino
gehiagoan azukre kanaberen gehiegizko ustiaketaren
ondorioz material teknikoa eta lurrak erabat hondatzeari
loturikoak.

Bestalde, abereen ekoizpena dibertsifikatzeko eta
handitzeko, animalia espezie desberdinak hazteko 12
gune ari dira sortzen:

- Ardiak hazteko 2 gune

- 3 mikro-behitegi

- 2 zezen-gizendegi

- Txerriak hazteko 2 gune
- Untxiak hazteko 3 gune

Proiektu hau gauzatzearekin ekoizpen horiek
bultzatzen dira, instalazio horiek behar bezala
funtzionatzeko eraikuntzako materialak eta
ekipamenduak erosita. Horrela, lanpostu berriak sortu
dira, inguruko gizon eta emakumeak udalerriko
ekoizpen bizitzan txertatu dira, gizon eta
emakumeentzako aukera berdintasuneko kultura bat
sustatu da (diskriminazio positiboko irizpideekin) eta
emakumeak ekoizpen bizitzan parte hartzea indartu
da.

Kooperatibek ez dute ekoizpen eremuak hornitzeko
ureztatze sistemarik. Egoera horrek, azken urteetan

Riego por aspersion

Microvaquerias y naves avicolas

Cacocumeko eskualdean eta, oro har, ekialde osoan

jasan duten lehorte ikaragarriarekin batera, 100

hektarea baino gehiagoko lurzorua urez hornitzeko
ureztatze sistemak instalatu beharra ekarri du, urte
osoan elikagai dibertsifikatuak eta kalitatezkoak ekoitzi
ahal izatea bermatzeko.

Kalitatezko ongarri organikoen ekoizpena da
nekazaritzan eta, bereziki, barazkien laborantzan
emaitza onak lortzeko beste behar nagusietako bat.
Hortaz, itzal eta hezetasun baldintza egokietan zizareen
hazkuntzaren bidez lau humus banku sortzea aztertu
da.

